
A U R K I B I D E A

B SAILA:

Foru lege proposamenak:

—Foru Lege proposamena, Nafarroako Ehizari eta Arrantzari buruzko abenduaren 22ko 17/2005 Foru Legea

aldatzekoa. Landa Garapeneko eta Ingurumeneko Batzordeak onetsitako irizpena (3. or.).

—Foru Lege proposamena, Finantza entitateek emandako kreditu hipotekarioetatik eratortzen diren betebe-

harrei buruzkoa. Izapidetzeko ez onartua (4. or.).

E SAILA:

Jabeldurak, mozioak eta adierazpen politikoak:

—Mozioa. Horren bidez, Nafarroako Gobernua premiatzen da kultura-arloko politika berri bat gauza dezan

eta datozen urteetarako Nafarroako kulturari buruzko plan estrategiko bat gara dezan. Nafarroa Bai parla-

mentu-taldeak aurkeztu du (5. or.).

—Mozioa. Horren bidez, Nafarroako Gobernua premiatzen da behar diren zuzemenak egin ditzan Nafarroa-

ko errege-erregin Joan Albretekoa jaunaren eta Katalina Foixekoa andrearen gorpuak hilobitik ateratzeko. 

Nafarroa Bai parlamentu-taldeak aurkeztu du (6. or.).

—Japoniako herriari sostengua adierazteko adierazpen instituzionala. Eledunen Batzarrak onetsia (7. or.).

—Adierazpen instituzionala, zeinaren bidez Nafarroako Parlamentuak adierazten baitu Defizit publikoa

murrizteko neurri bereziak Nafarroako Foru Komunitatean moldatzen dituen 8/2010 Foru Legearen

aurkako konstituziokontrakotasun errekurtsoa aurkeztearen aurka dagoela. Eledunen Batzarrak onetsia

(7. or.).

—Adierazpen instituzionala, zeinaren bidez Nafarroako Parlamentuak agintari eskudunei eskatzen baitie

hartu beharreko neurriak har ditzaten Israeli begira, flotilla Gazaraino oztoporik gabe heldu ahal izanen

dela ziurtatze aldera eta flotillako kideen segurtasuna ziurtatze aldera. Eledunen Batzarrak onetsia (8. or.).

F SAILA:

Galderak:

—Galdera, Tafallak eta Lizarrak Hizkuntza Eskolaren azpi-egoitzak izateko eginiko eskaera dela-eta hartuta-

ko jarrerari buruzkoa, Amanda Acedo Suberbiola andreak egina (9. or.).

—Galdera, zubiak eta bidezubiak behar bezala mantentzeko hartutako neurriei buruzkoa, Aitor Etxarri Pelle-

jero jaunak egina (10. or.).

—Galdera, gure erkidegoko 2009ko eta 2010eko azkeneko langabezia datuak eta enpleguaren suntsitzea

direla-eta Nafarroako Gobernuak egiten duen balorazioari buruzkoa, Aitor Etxarri Pellejero jaunak egina

(10. or.).

—Galdera, karobien egungo egoerari eta haiek Kultura Ondareari buruzko Planean sartzeari buruzkoa, Aitor

Etxarri Pellejero jaunak egina (11. or.).

B saila:
FORU LEGE PROPOSAMENAK

Foru Lege proposamena, Nafarroako Ehizari eta Arrantzari buruzko

abenduaren 22ko 17/2005 Foru Legea aldatzekoa.

LANDA GARAPENEKO ETA INGURUMENEKO BATZORDEAK ONETSITAKO IRIZPENA

Landa Garapeneko eta Ingurumeneko Batzor-
deak Nafarroako Ehizari eta Arrantzari buruzko
abenduaren 22ko 17/2005 Foru Legea aldatzeko
Foru Lege proposamenari buruz onetsitako irizpe-
na Nafarroako Parlamentuko Aldizkari Ofizialean
argitara dadin agindu dut, Legebiltzarreko Errege-
lamenduko 137.3 artikuluan ezarritakoa betez. Pro-
posamen hori 2010eko azaroaren 8ko 107. Nafa-
rroako Parlamentuko Aldizkar i Ofizialean
argitaratu zen.

Iruñean, 2011ko martxoaren 21ean

Lehendakaria: Elena Torres Miranda

IRIZPENA

Landa Garapeneko eta Ingurumeneko Batzor-
deak 2011ko martxoaren 18an eta 21ean eginiko
bileran onetsia.

Nafarroako Ehizari eta Arrantzari

buruzko abenduaren 22ko

17/2005 Foru Legea aldatzeko

Foru Lege proposamena

ZIOEN AZALPENA

Nafarroako Ehizari eta Arrantzari buruzko
17/2005 Foru Legean erantzukizun sistema des-
berdina ezartzen da zirkulazio istripuen kasuetara-
ko eta gainerako gorabeheretarako. Azken urteo-
tan, areagotu egin dira Nafarroako zenbait
eskualdetan ehiza-espezieek laboreetan eragin-
dako kalteak, eta bereziki azpiegiturekin lotutako-
ak eta zenbait espezierentzat babesleku direnekin
lotutakoak.

Halatan, aldaketa zor zaio egungo erantzuki-
zun-sistema egokitze aldera legegileak erakutsita-
ko interesari, bideen, ubideen edota antzeko azpi-
egituretan mantentze-, zaintza- eta

prebentzio-lanak egiteko konpromisoa eta eran-
tzukizuna ezar daitezen, halako moduz non eran-
tzukizunen banaketa hutsaren gainetik, garrantzi
berezia emanen zaion prebentzioari eta kalteak
minimizatzeari.

Artikulu bakarra. Nafarroako Ehizari eta
Arrantzari buruzko abenduaren 22ko 17/2005
Foru Legea aldatzea.

Nafarroako Ehizari eta Arrantzari buruzko
abenduaren 22ko 17/2005 Foru Legea honela
aldatuko da:

Bat. 20.2.i) artikulua.

“i) Kalteak ekiditeko behar diren neurriak har-
tzea. Hala eta guztiz ere, ehiza-barrutietan horiek
zeharkatzen dituzten bide publikoak, ubideak edo
antzeko azpiegiturak badaude, beren luzera
osoan hesituta daudenak, edota halakoekin muga
egiten badute, bide, ubide edo azpiegitura horien
titularrei dagokie beharrezkoak diren zaintza- eta
prebentzio-lanak egitea, bertan bizi diren animali-
ek besteren ondasunetan kalteak eragin ditzaten
saiheste aldera.”

Bat bis. 45.1 eta 2 artikulua.

“1. Monteria esaten zaion ehiza larriko modali-
tatean ehiztariak zakurren laguntzaz aritzen dira.
Postuetan paratutako ehiztariek aldez aurretik
inguratu duten mendi eremua arakatu egiten da.
Betiere postuetan ezarritako ehiztariak 40 baino
gehiago dira eta zakurrak 30 baino gehiago. Mon-
teriak egitea kasuan kasuko ehiza antolatzeko pla-
nean aurreikusita eduki behar da. Planean zehaz-
tuko dira monteria bakoitzerako ehiza eremuen
mugak eta ehiza kanpaina osoan eginen diren
monterien kopurua. Halako ehiza saioak egin
baino 15 egun lehenago, gutxienez, jakitun jarri
behar da eskuduna den Departamentua.

2. Ehizaldiak egitea, monteriaren antzekoa den
ehiza larriko modalitate gisa, kasuan kasuko ehiza



antolatzeko planean aurreikusi behar da, baldin
eta postuetan jarrita parte hartzen duten ehiztari
kopurua 4 eta 40 bitartekoa bada, ehiztariak guzti-
ra 50 baino gehiago ez direla, eta gehienez ere 30
zakurrek parte hartzen badute”.

Bi. 86.2 artikulua.

“2. Ehizarako edo arrantzarako basa animaliek
eragindako gainerako kalteengatiko ordaina legedi
zibilaren arabera erantzukizuna dutenek ordaindu
beharko dute, salbu eta segurtasun arrazoiengatik
ehizarako debekatuak diren eremuen barrualdean
-esate baterako, autobideak, autobiak edo bestela-
ko bide- nahiz ureztatze-azpiegiturak, eguzki-bara-
tzeak, eta abar- bizi diren ehizarako basa animali-
ek sortutako kalteen kasuan, baldin eta haietan
bere luzera osoan hesitutako eremu mugakideak

badituzte; haietan, izan ere, haien jabea, titularra
edo lagapen-hartzailea joko da erantzuletzat”.

Hiru. Xedapen gehigarri berri bat eransten
zaio, honako testuarekin.

“Zazpigarren xedapen gehigarria. Kalteen pre-
bentziorako planak.

Nafarroako Gobernuak, gaian zerikusia dute-
nen lankidetza eta partaidetzarekin, prebentzio
planak prestatu eta aplikatuko ditu, ehizarako ani-
maliek sor ditzaketen kalteak ekiditeko edo gutxi-
tzeko”.

Lau. (KENDUTA).

Azken xedapenetako lehena. (KENDUTA).

Azken xedapena. Foru lege honek indarra
hartuko du Nafarroako Aldizkari Ofizialean argita-
ratu eta biharamunean.

Foru Lege proposamena, Finantza entitateek emandako kreditu hipoteka-

rioetatik eratortzen diren betebeharrei buruzkoa.

IZAPIDETZEKO EZ ONARTUA

Nafarroako Parlamentuko Mahaiak, 2011ko
martxoaren 21ean eginiko bilkuran, Eledunen
Batzarrari entzun ondoren, erabaki hau hartu
zuen, besteak beste:

Finantza entitateek emandako kreditu hipote-
karioetatik eratortzen diren betebeharrei buruzko
herritarren legegintza-ekimeneko batzorde susta-
tzaileko buru Alejandro Escribano Sanmartín jau-
nak, zeina Valentziako bizilaguna baita, idazki bat
aurkeztu zuen iragan martxoaren 11n.

Herritarren Legegintza-ekimena arautzen duen
martxoaren 25eko 3/1985 Foru Legeko 1. artikulu-
ak Nafarroako hauteskunde-erroldan izena eman-
dako herritarrei aitortzen die aipatu ekimena Nafa-
rroako Parlamentuan baliatzeko ahalmena, eta
Batzorde Sustatzaileko kide bakar bat bera ere ez
da Nafarroako herriren bateko bizilaguna eta,
horrenbestez, ez dago Nafarroako hauteskunde-
erroldan izena emanda, Hauteskunde Araubide
Orokorrari buruzko ekainaren 19ko 5/1985 Lege
Organikoko 32. eta 33. artikuluetan ezarritakoare-
kin bat.

Konstituzioko 149.1. artikuluko 6., 8. eta 11.
idatz-zatietan ezarritakoaren arabera, Nafarroako
Foru Komunitateak ez dauka legegintza eskume-

nik merkataritzako legeriaren, legeria zibil oinarriz-
koaren eta legeria hipotekarioaren nahiz kreditua
eta bankuak antolatzeko arloetan.

3/1985 Foru Legeko 1. artikuluaren arabera,
aipatu legegintza-ekimena aurkeztu dutenek ez
dute eskubiderik Nafarroako Parlamentuan esku-
bide hori baliatzeko, eta, gainera, Legebiltzar
honek eskumenik ez duen gaiei buruzkoa da eki-
mena, eta, beraz, herritarren legegintza-ekimene-
tik kanpo daude. Hortaz, hori guztia kontuan har-
tuta eta 3/1985 Foru Legeko 5.1, 2.a) eta 7.
artikuluetan ezarritakoarekin bat eta Nafarroako
Parlamentuko Erregelamenduko 148. artikuluan
ezarritakoarekin bat, ondokoa ERABAKI DA:

1. Izapidetzeko ez onartzea Finantza entitateek
emandako kreditu hipotekarioetatik eratortzen
diren betebeharrei buruzko Foru Lege proposame-
na, Batzorde Sustatzaileko buru Alejandro Escri-
bano Sanmartín jaunak aurkeztua. (7-11/PRO-
00006).

2. Agintzea erabaki hau Nafarroako Parlamen-
tuko Aldizkari Ofizialean argitara dadin.

Iruñean, 2011ko martxoaren 21ean

Lehendakaria: Elena Torres Miranda

E saila:
JABELDURAK, MOZIOAK ETA ADIERAZPEN POLITIKOAK

Mozioa. Horren bidez, Nafarroako Gobernua premiatzen da kultura-arlo-

ko politika berri bat gauza dezan eta datozen urteetarako Nafarroako

kulturari buruzko plan estrategiko bat gara dezan.

NAFARROA BAI PARLAMENTU-TALDEAK AURKEZTU DU

Nafarroako Parlamentuko Mahaiak, 2011ko
martxoaren 21ean egindako bilkuran, Eledunen
Batzarrari entzun ondoren, erabaki hau hartu
zuen, besteak beste:

1. Izapidetzeko onartzea Nafarroa Bai parla-
mentu-taldeak aurkezturiko mozioa, zeinaren
bidez Nafarroako Gobernua premiatzen baita kul-
tura-arloko politika berri bat gauza dezan eta dato-
zen urteetarako Nafarroako kulturari buruzko plan
estrategiko bat gara dezan.

2. Nafarroako Parlamentuko Aldizkari Ofiziale-
an argitara dadin agintzea.

3. Mozioa Osoko Bilkuran eztabaidatzea eta
zuzenketak aurkezteko epea bukatzea eztabaidari
ekiteko bilkura-egunaren aurrekoaren eguerdiko
hamabietan.

Iruñean, 2011ko martxoaren 21ean

Lehendakaria: Elena Torres Miranda

MOZIOAREN TESTUA

Patxi Zabaleta Zabaleta eta Maiorga Ramírez
Erro Nafarroa Bai parlamentu-taldeko eledunek,
Legebiltzarreko Erregelamenduaren babesean,
eta 2011ko martxoaren 10eko Osoko Bilkuran
jabeldura bat eztabaidatu ondoren, honako
mozioa aurkeztu dute, Osoko Bilkuran eztabaidatu
eta bozka dadin:

Zioak: Iragan martxoaren 10ean Nafarroan kul-
turak bizi duen egoerari buruzko jabeldura bat
izan genuen aztergai Nafarroako Parlamentuko
Osoko Bilkuran, Kulturak gure erkidegoan bizi
duen egoerari azterketa interesgarria egin genuen
jabelduraren karietara, bi irizpide hauekin bat:
berrikuntza eta kalitatea.

Parlamentu-taldeek eta Kultura eta Turismoko
kontseilari Corpas jaunak gaiari buruz hausnartu

genuen, eta hausnarketa hartatik ondorioztatu
genuen asko dagoela hobetzeko kultura politiken
aplikazioari dagokionez, energiaz eta erabakitasu-
nez ekiteko gure erkidegoko kultura-ekintzaren
arloan berrikuntzaren eta kalitatearen erronkari.

Nafarroako Gobernuak aukera paregabea alfe-
rrik galdu du lau urteotan kulturaren arloan kudea-
keta eraginkor bat egiteko, norantz goazen marka-
tuko duen errepide-mapa argi bat egon ez delako
(plangintza falta). Nafarroako kultur eragileekiko
elkarrizketa handiago baten hutsunea ere sumatu
dugu (kultur elkarrizketako mahai iraunkor bat,
eragileen, talde politikoen eta Vianako Printzea
Erakundea-Kultura eta Turismo Departamentuaren
artekoa).

Kontseilaria herritarren –hirikoen nahiz landa
eremukoen– arazoak konpontzearekin eta egune-
roko auzien kudeaketarekin baino kezkatuago ibili
da agerraldi mediatikoekin eta azpiegitura handie-
kin.

Arte eszenikoak (antzerkia, dantza, musika),
arte garaikidea, herrietako liburutegiak, museoen
arloko politika, sortzaile gazteak, ikus-entzule
berrien bilaketak... horiek denek kultur politika
berrien premia dute, gure erkidegoak bizileku bat
eskainiko badio kultur jendeari, gure sortzaileen
exodoa ekidinez.

Horregatik guztiagatik, parlamentu-talde honek
ondoko mozioa aurkezten du Osoko Bilkuran
onesteko:

1. Nafarroako Parlamentuak Nafarroako Gober-
nua premiatzen du beste kultur politika bat balia
dezan, kulturaren arloan egunero lan egiten duten
Nafarroako kultur eragile guztiekiko elkarrizketan
oinarritua. Elkarrizketa horren ondorioz Nafarroako
Kulturaren Plan Estrategiko bat egin beharko da,
egiazkoa eta hurrengo urteetarako errepide-mapa
izanen dena.

2. Nafarroako Parlamentuak Nafarroako Gober-
nua premiatzen du beste kultur politika bat balia
dezan, berrikuntzaren aldeko apustuan oinarritua
kultur arte guztietan, bide berriak jorratuz eta
Nafarroako sortzaile gazteen proposamenak ain-
tzat hartuz.

3. Nafarroako Par lamentuak Nafarroako
Gobernua premiatzen du beste kultur politika bat
balia dezan arte eszenikoen esparruan, sektoreko
profesional guztiek –aktoreek, dantzariek eta

musikariek– osatutako elkarrizketa-mahai bat era-
tuz.

4. Nafarroako Parlamentuak Nafarroako Gober-
nua premiatzen du beste politika bat balia dezan
Nafarroan arte garaikideari dagokionez, sortzaile
nafarren esperimentazioari, berrikuntzari, sorme-
nari eta proposamen berriei bide emanez.

Iruñean, 2011ko martxoaren 16an

Foru parlamentariak: Patxi Zabaleta Zabaleta
eta Maiorga Ramírez Erro

Mozioa. Horren bidez, Nafarroako Gobernua premiatzen da behar diren

zuzemenak egin ditzan Nafarroako errege-erregin Joan Albretekoa jau-

naren eta Katalina Foixekoa andrearen gorpuak hilobitik ateratzeko.

NAFARROA BAI PARLAMENTU-TALDEAK AURKEZTU DU

Nafarroako Parlamentuko Mahaiak, 2011ko
martxoaren 21ean egindako bilkuran, Eledunen
Batzarrari entzun ondoren, erabaki hau hartu
zuen, besteak beste:

1. Izapidetzeko onartzea Nafarroa Bai parla-
mentu-taldeak aurkezturiko mozioa, zeinaren
bidez Nafarroako Gobernua premiatzen baita
behar diren zuzemenak egin ditzan Nafarroako
errege-erregin Joan Albretekoa jaunaren eta Kata-
lina Foixekoa andrearen gorpuak hilobitik ateratze-
ko.

2. Nafarroako Parlamentuko Aldizkari Ofiziale-
an argitara dadin agintzea.

3. Mozioa Osoko Bilkuran eztabaidatzea eta
zuzenketak aurkezteko epea bukatzea eztabaidari
ekiteko bilkura-egunaren aurrekoaren eguerdiko
hamabietan.

Iruñean, 2011ko martxoaren 21ean

Lehendakaria: Elena Torres Miranda

MOZIOAREN TESTUA

Patxi Zabaleta Zabaletak eta Maiorga Ramírez
Errok, Nafarroa Bai parlamentu-taldeko eledunek,
Legebiltzarreko Erregelamenduaren 195. artikulu-
aren eta hurrengoen babesean, honako mozio
hau aurkeztu dute, martxoaren 24ko eta 25eko
Osoko Bilkuran eztabaidatu eta bozkatzeko.

Joan Albretekoa 1516ko ekainaren 23an hil zen
Sgarrabaca-ko gazteluan, Monein-etik hurbil, Biar-
non. Testamentuan agindu zuen bere gorpua Iru-

ñeko katedralean ehortz zezatela, bere aurreko
erregeen artean hain zuzen ere, eta hori egin ahal
izan arte, Lescar-eko katedralean gera zedila gor-
dailuan.

Nafarroako Erregina Katalina Foixekoa, Joan
Albretekoaren emaztea, 1517ko otsailaren 12an hil
zen Mont de Marsan-eko bere jauregian, eta hark
ere agindu zuen bere gorpua Lescar-eko katedra-
lean gera zedila gordailuan erregearenaren, bere
senarrarenaren alboan, biak ala biak eramateko,
bere garaian, Iruñeko katedralera ehorztera, Nafa-
rroako erregeen artean, bere aurrekoen artean.

Nafarroako errege-erreginen jatorrizko testa-
mentuak Behe Pirinioetako departamentuaren
artxiboetan daude:

Katalinaren testamentua. Erregina, Nafarroa-
koa; E saila. 551. Koadernoa, 4-rena, 20 orrikoa, 2
zigilu.- (4. liburukia, aurkibideetako 152. orrialdea)
Joan Albretekoaren testamentua. Nafarroako erre-
gea; E saila, 557, 4 piezako kartoia, pergaminoa,
20 orri, zigilu bat.- (4. liburukia, aurkibideetako
154. orrialdea).

Heldu den urtean, 2012an, 500 urte beteko
dira Gaztelako gudarosteek, Albako Dukearen
agindupean, Nafarroa konkistatu zutenetik. Bada
garaia gure errege legitimoen azken borondatea
bete dadin. Ez da Nafarroan bultzatzen den lehen
ekimena; izan ere, 1890ean, Nafarroako Historia
eta Arte Monumentuen Batzordeak eginiko bilku-
ran, aipatu batzordeko kide Gaztelu jaunak eraba-
ki proposamen bat aurkeztu zuen batzordean,

zeina gaur, aldaketaren bat eginda, Nafarroako
Parlamentuko Osoko Bilkuran aurkezten baitugu:

Nafarroako Parlamentuak Nafarroako Gober-
nua premiatzen du egin beharreko zuzemenak
egin ditzan kasuko agintarien aitzinean, Joan
Albretekoa jaunaren eta Katalina Foixekoa andre-
aren gorpuzkiak –alegia, Nafarroako Joan III.aren
eta Katalina I.aren gorpuzkiak– Lescar-eko hilobi-
tik atera ditzaten eta, haien testamentuetan adie-

razitako desioarekin bat –testamentuak Behe
Pir inioetako depar tamentuaren ar txiboetan
daude, Pauen–, Iruñeko katedralera ekar ditza-
ten, Nafarroako antzinako erregeen panteoian
ehorzteko.

Iruñean, 2011ko martxoaren 17an

Foru parlamentariak: Maiorga Ramírez Erro eta
Patxi Zabaleta Zabaleta

Japoniako herriari sostengua adierazteko adierazpen instituzionala.

ELEDUNEN BATZARRAK ONETSIA

2011ko martxoaren 21ean egindako bilkuran,
Nafarroako Parlamentuko Eledunen Batzarrak
ondoko adierazpena onetsi zuen:

“Nafarroako Parlamentuak bere elkartasun eta
babes osoa erakusten dio Japoniako herriari,
zeina aurrena lurrikara baten eta horren osteko

tsunamiaren ondorio hilgarri eta suntsitzaileak pai-
ratzen ari baita, eta ondoren Fukushimako zentra-
leko istripu nuklearraren ondorioak eta mehatxua.”

Iruñean, 2011ko martxoaren 21ean

Lehendakaria: Elena Torres Miranda

Adierazpen instituzionala, zeinaren bidez Nafarroako Parlamentuak adie-

razten baitu Defizit publikoa murrizteko neurri bereziak Nafarroako

Foru Komunitatean moldatzen dituen 8/2010 Foru Legearen aurkako

konstituziokontrakotasun errekurtsoa aurkeztearen aurka dagoela.

ELEDUNEN BATZARRAK ONETSIA

2011ko martxoaren 21ean egindako bilkuran,
Nafarroako Parlamentuko Eledunen Batzarrak
ondoko adierazpena onetsi zuen:

“1. Nafarroako Parlamentuak, Nafarroak udal
arloan duen autogobernua aldeztuz, adierazten du
Defizit publikoa murrizteko neurri bereziak Nafa-
rroako Foru Komunitatean moldatzen dituen
8/2010 Foru Legearen aurkako konstituzio-kontra-
kotasuneko errekurtsoa aurkeztearen aurka dago-
ela.

2. Nafarroako Parlamentuak adierazten du
8/2010 Errege Lege-dekretuko 14. artikuluko 2.
idatz-zatiaren aurka dagoela, uste duelako udal
autonomiaren printzipio konstituzionalaren aurka-
koa eta Nafarroak udal arloan dituen eskumenen
aurkakoa dela.”

Iruñean, 2011ko martxoaren 21ean

Lehendakaria: Elena Torres Miranda

Adierazpen instituzionala, zeinaren bidez Nafarroako Parlamentuak agin-

tari eskudunei eskatzen baitie hartu beharreko neurriak har ditzaten

Israeli begira, flotilla Gazaraino oztoporik gabe heldu ahal izanen dela

ziurtatze aldera eta flotillako kideen segurtasuna ziurtatze aldera.

ELEDUNEN BATZARRAK ONETSIA

2011ko martxoaren 21ean egindako bilkuran,
Nafarroako Parlamentuko Eledunen Batzarrak
ondoko adierazpena onetsi zuen:

“1. Nafarroako Parlamentuak agintari eskudu-
nei eskatzen die hartu beharreko neurriak har
ditzaten Israeli begira, flotilla Gazaraino oztoporik
gabe heldu ahal izanen dela ziurtatze aldera eta
hartan doazen pertsonen segurtasuna ziurtatze
aldera.

2. Nafarroako Parlamentuak gizarte zibila zori-

ontzen du, “Gazarako bidean” ekimena dela-eta,

eta gizarte zibilari dei egiten dio gisa horretako

ekimenetan parte hartzen jarrai dezan.”

Iruñean, 2011ko martxoaren 21ean

Lehendakaria: Elena Torres Miranda

F saila:
GALDERAK

Galdera, Tafallak eta Lizarrak Hizkuntza Eskolaren azpi-egoitzak izateko

eginiko eskaera dela-eta hartutako jarrerari buruzkoa.

AMANDA ACEDO SUBERBIOLA ANDREAK EGINA

Nafarroako Parlamentuko Mahaiak, 2011ko
martxoaren 21ean egindako bilkuran, Eledunen
Batzarrari entzun ondoren, erabaki hau hartu
zuen, besteak beste:

1. Izapidetzeko onar tzea Amanda Acedo
Suberbiola andreak aurkeztutako gaurkotasun
handiko galdera, Tafallak eta Lizarrak Hizkuntza
Eskolaren azpi-egoitzak izateko eginiko eskaera
dela-eta hartutako jarrerari buruzkoa.

2. Nafarroako Parlamentuko Aldizkari Ofiziale-
an argitara dadin agintzea.

3. Hurrengo Osoko Bilkura batean izapidetzea.

Iruñean, 2011ko martxoaren 21ean

Lehendakaria: Elena Torres Miranda

GALDERAREN TESTUA

Socialistas del Parlamento de Navarra parla-
mentu-taldeari atxikitako foru parlamentari Aman-
da Acedo Suberbiolak, Legebiltzarreko Erregela-
menduan xedatuaren babesean, ondoko galdera
aurkeztu du, Nafarroako Gobernuak Osoko Bilku-
ran ahoz erantzun dezan:

Azken urteotan ikusi denez, Nafarroako hiz-
kuntza eskolek arazo handiak dituzte matrikula-
eskari guztiak onartzeko.

Iazko matrikulazioa zela-eta, Tafallak eta Liza-
rrak eskatu zuten hizkuntza eskolaren azpi-egoi-
tzak paratzea bi hiri horietan, ukitutako eskualdee-
tako bizilagunek ez dezaten Iruñera joan beharrik
izan eta hizkuntzen ikasketa ofizialen arloko beha-
rrizanak ase daitezen.

Horri buruzko erabakiak hartzeko adina denbo-
ra iragan denez eta heldu den ikastaroan zailtasu-
nak berriz gerta ez daitezen, ondokoa jakin nahi
dut:

• Tafallako eta Lizarrako hiriek Nafarroako hiz-
kuntza eskolen azpi-egoitza bana edukitzea eska-
tu dute. Gobernuak zer jarrera du Tafallako eta
Lizarrako hirien eskariari dagokionez? Zer kon-
ponbide emanen zaie matrikulua-arazoei eta
eskualde horien beharrizanei?

Iruñean, 2011ko martxoaren 17an

Foru parlamentaria: Amanda Acedo Suberbiola

Galdera, zubiak eta bidezubiak behar bezala mantentzeko hartutako neu-

rriei buruzkoa.

AITOR ETXARRI PELLEJERO JAUNAK EGINA

Nafarroako Parlamentuko Mahaiak, 2011ko
martxoaren 21ean egindako bilkuran, Eledunen
Batzarrari entzun ondoren, erabaki hau hartu
zuen, besteak beste:

1. Izapidetzeko onartzea Aitor Etxarri Pellejero
jaunak aurkeztutako galdera, zubiak eta bidezubi-
ak behar bezala mantentzeko hartutako neurriei
buruzkoa.

2. Nafarroako Parlamentuko Aldizkari Ofiziale-
an argitara dadin agintzea.

3. Nafarroako Gobernuari igortzea, Legebiltza-
rreko Erregelamenduko 192. artikuluak aginduta-
koari jarraikiz, idatzizko erantzuna bidal dezan.

Iruñean, 2011ko martxoaren 21ean

Lehendakaria: Elena Torres Miranda

GALDERAREN TESTUA

Nafarroa Bai parlamentu-taldeko foru parla-
mentari Aitor Etxarri Pellejerok, Legebiltzarreko
Erregelamenduan xedatuaren babesean, honako
galdera hau egin dio Nafarroako Gobernuari, ida-
tziz erantzun diezaion:

• Nafarroako Gobernuak zer neurri hartu ditu
Foru Komunitateko edukiera handiko bideetako
zubiak eta bidezubiak behar bezala mantentzeko?

Iruñean, 2011ko martxoaren 17an

Foru parlamentaria: Aitor Etxarri Pellejero

Galdera, gure erkidegoko 2009ko eta 2010eko azkeneko langabezia datuak

eta enpleguaren suntsitzea direla-eta Nafarroako Gobernuak egiten

duen balorazioari buruzkoa.

AITOR ETXARRI PELLEJERO JAUNAK EGINA

Nafarroako Parlamentuko Mahaiak, 2011ko
martxoaren 21ean egindako bilkuran, Eledunen
Batzarrari entzun ondoren, erabaki hau hartu
zuen, besteak beste:

1. Izapidetzeko onartzea Aitor Etxarri Pellejero
jaunak aurkeztutako galdera, gure erkidegoko
2009ko eta 2010eko azkeneko langabezia datuak
eta enpleguaren suntsitzea direla-eta Nafarroako
Gobernuak egiten duen balorazioari buruzkoa.

2. Nafarroako Parlamentuko Aldizkari Ofiziale-
an argitara dadin agintzea.

3. Nafarroako Gobernuari igortzea, Legebiltza-
rreko Erregelamenduko 192. artikuluak aginduta-
koari jarraikiz, idatzizko erantzuna bidal dezan.

Iruñean, 2011ko martxoaren 21ean

Lehendakaria: Elena Torres Miranda

GALDERAREN TESTUA

Nafarroa Bai parlamentu-taldeko foru parla-
mentari Aitor Etxarri Pellejerok, Legebiltzarreko
Erregelamenduan xedatuaren babesean, honako
galdera hau egin dio Nafarroako Gobernuari, ida-
tziz erantzun diezaion:

• Nafarroako Gobernuak zer balorazio egiten
du gure erkidegoari buruz argitaratutako azkeneko
langabezia datuak eta gure erkidegoko 2009ko
eta 2010eko enpleguaren suntsitzea direla-eta?

Iruñean, 2011ko martxoaren 16an

Foru parlamentaria: Aitor Etxarri Pellejero

Galdera, karobien egungo egoerari eta haiek Kultura Ondareari buruzko

Planean sartzeari buruzkoa.

AITOR ETXARRI PELLEJERO JAUNAK EGINA

Nafarroako Parlamentuko Mahaiak, 2011ko
martxoaren 21ean egindako bilkuran, Eledunen
Batzarrari entzun ondoren, erabaki hau hartu
zuen, besteak beste:

1. Izapidetzeko onartzea Aitor Etxarri Pellejero
jaunak aurkeztutako galdera, karobien egungo
egoerari eta haiek Kultura Ondareari buruzko Pla-
nean sartzeari buruzkoa.

2. Nafarroako Parlamentuko Aldizkari Ofiziale-
an argitara dadin agintzea.

3. Nafarroako Gobernuari igortzea, Legebiltza-
rreko Erregelamenduko 192. artikuluak aginduta-
koari jarraikiz, idatzizko erantzuna bidal dezan.

Iruñean, 2011ko martxoaren 21ean

Lehendakaria: Elena Torres Miranda

GALDERAREN TESTUA

Nafarroa Bai parlamentu-taldeko foru parla-
mentari Aitor Etxarri Pellejerok, Legebiltzarreko
Erregelamenduan xedatuaren babesean, honako
galdera hau egin dio Nafarroako Gobernuari, ida-
tziz erantzun diezaion:

2010eko martxoaren 11n Nafarroako Parlamen-
tuko parlamentu-talde guztiek eskatu zioten Nafa-
rroako Gobernuari gure erkidegoan dauden karo-
bien zerrenda jaso zezan Kultur Ondarearen
Planean, karobiak leheneratzeko lehen urrats
gisa.

1. Zein da Nafarroan dauden karobien egungo
egoera? 

2. Jaso al da Kultur Ondarearen Planean Nafa-
rroan dauden karobien zerrenda?

Iruñean, 2011ko martxoaren 17an

Foru parlamentaria: Aitor Etxarri Pellejero

